
Starfsárið 2025 var, að venju, stútfullt af fjölbreyttum og skemmtilegum verkefnum. 

Farið var víða um land í úttektir og rannsóknir á gróðri, vistgerðum, fuglalífi, ferskvatns-

lífi og botndýralífi, auk fjölda fornleifaúttekta. Verkefni tengd Hvalárlínu og Miðdalslínu 

vegna fyrirhugaðrar tengingar Hvalárvirkjunar voru sérstaklega umfangsmikil og settu 

töluverðan svip á starfsemi ársins, samhliða fjölmörgum öðrum úttektum og rann-

sóknum. 

Nokkrar breytingar urðu á starfsmannahaldi á árinu. Margrét Hallmundsdóttir              

lét af störfum sem deildarstjóri fornleifadeildar og tók Kristín Silvía við deildarstjóra-

stöðunni. Margrét hélt þó áfram að sinna sérverkefnum hjá okkur. Sigurður             

Halldór Árnason lét jafnframt af störfum og tók undirrituð við stöðu forstöðu-         

manns í kjölfarið. Við þökkum Margréti og Sigurði kærlega fyrir þeirra góða             

framlag og samstarf og óskum þeim velfarnaðar á nýjum vettvangi. 

Freyja Ragnarsdóttir Pedersen bættist í hópinn undir lok árs, en hóf störf í             

byrjun árs 2026, og bjóðum við hana hjartanlega velkomna til starfa. 

Á árinu fengum við einnig til okkar starfsnema sem, líkt og áður, voru kærkomin        

viðbót við starfsfólk stofunnar. Þá unnu nemar að lokaverkefnum sínum í samstarfi     

við okkur og var ánægjulegt að fá þá til liðs við starfsemina. 

Að lokum vil ég færa öllu samstarfsfólki mínu og starfsnemum bestu þakkir fyrir gott og 

ánægjulegt samstarf á liðnu ári. Fráfarandi starfsfólki færi ég jafnframt sérstakar þakkir 

fyrir þeirra mikilvæga framlag og gott samstarf í gegnum tíðina. 

Bolungarvík, 22. september 2026 

Hulda Birna Albertsdóttir 




